
U povodu Međunarodnog dana muzeja (18. maj) u Maloj galeriji “Ex Ponto” u Rodnoj kući Ive 
Andrića ove godine je organizirana izložba slika pod nazivom „Zamišljanje galerije“. Na izložbi 
je predstavljen jedan od mogućih izbora, nasumično odabrana djela iz bogatog i raznovrsnog 
fundusa Umjetničke zbirke Zavičajnog muzeja Travnik, decenijama skrivenih u mraku depoa. 
Namjera je bila podsjetiti javnost na projekt izgradnje objekta na mjestu zgrade Vatrogasnog 
doma u Travniku u sklopu kojeg je planiran i prostor za Umjetničku galeriju. 
Nakon implementacije niza projekata na spašavanju i zaštiti dobara nepokretnog kulturno-
historijskog naslijeđa, obradi i oživljavanju nematerijalne kulturne baštine, podizanju muzejskog 
standarda na očuvanju, zaštiti, obradi i prezentaciji pokretne muzejske građe, na red je došlo i 
rješavanje pitanja buduće Umjetničke galerije u kojoj je planirano prezentirati stalnu izložbenu 
postavku muzejske Umjetničke zbirke te kroz osmišljenu programsku djelatnost organizirati 
tekuće izložbe eminentnih umjetnika bosanskohercegovačke i međunarodne likovne scene kao i 
tematske izložbe iz drugih oblasti kojima se Muzej bavi.   
Upravo je u toku proces revizije, popisa i smještaja umjetničkog fundusa u novom, za to 
namjenski uređenom i opremljenom depou u prostoru Poslovno-sportsko-kulturnog centra 
“Pirota”. Do sada je Umjetnička zbirka bila smještena u malenom muzejskom depou zajedno sa 
drugom raznorodnom muzejskom građom Prirodoslovne zbirke, Etnografske zbirke, Historijske 
zbirke i djelomično Arheološke zbirke. Takav tretman nije omogućavao uspostavljanje poželjnih 
mikroklimatskih uvjeta, a stiješnjenost prostora je otežavala rukovanje, manipulaciju, održavanje 
higijene i uvid u stanje muzejskog materijala. U adaptiranom i opremljenom prostoru novoga 
depoa stekli su se optimalni uvjeti za preventivnu zaštitu, pravilan smještaj i raspored muzejske 
građe. 
Na žalost, muzejski artefakti će još uvijek ostati u mraku depoa sve do nekih boljih vremena i 
otvaranja dugo očekivane Umjetničke galerije u Travniku.  

“Zamišljanje Galerije”

Kao narednu etapu na zacrtanom strateškom putu razvoja Umjetničke zbirke Zavičajnog muzeja 
Travnik, posebno njenog planskog obogaćivanja, pokrenuli smo u okviru kulturne manifestacije 
“Andrićevi dani” aktivnost na realizaciji donatorske izložbe akademskih umjetnika Lašvanske 
doline, Travnika, Novog Travnika i Viteza. Cilj je popuniti praznine i uspostaviti kontinuitet 
praćenja umjetničke aktivnosti na spomenutom prostoru.  
Na poziv Muzeja odazvalo se dvadeset akademskih umjetnika koji žive i djeluju na području 
Lašvanske doline, ili su rođenjem vezani za taj prostor, a žive i djeluju u drugim sredinama.  

Donatorska izložba akademskih umjetnika Lašvanske doline 

“U susret Umjetničkoj galeriji”                 

Po uzoru na “Zavičajnu književnu zbirku” u Memorijalnom muzeju-Rodna kuća Ive Andrića, 
izložba predstavlja kolekciju koja promovira zavičajne likovne umjetnike i njihovo djelovanje. 
Umjetnici su se rado odazvali našem pozivu pružajući podršku ideji uspostavljanja buduće 
Umjetničke galerije. Izgradnjom novoprojektovanog objekta u čijem je parteru planiran prostor 
za Umjetničku galeriju, a na spratnim etažama smještaj općinske administracije, oplemenit će se 
urbani ambijent budućeg trga, a osmišljenim programom izlagačke djelatnosti Muzeja otvorit će 
se jedna nova kulturna dimenzija u Travniku, koji je kao historijsko gradsko područje odavno 

1
prepoznat i kao “grad, muzej na otvorenom”.
Taj epitet bi u potpunosti bio potvrđen osmišljenim otvaranjem ka širokom polju likovnosti, od 
moderne do savremene umjetničke scene, kakav presjek nam upravo donosi izložba radova 
umjetnika Lašvanske doline: Anđele Banović, Marine Božić, Alise Čaber, Petra Dolića, Asima 
Đelilovića, Brane- Đurić Puljić, Elvedine Hrustanović-Šehić, Zdenka Jurišića, Ilije Kegelja, 
Alema Korkuta, Eme Livančić, Almira Šehića, Velida Trkića, Dijane Valente Miloš, Josipa 
Mijića, Ante Mamuše, Sonje Nikolić Jurišić, Vilima Parića, Dejana Pranjkovića, Tonija Zloje. 
Izložba “U susret Umjetničkoj galeriji” ima za cilj na jednom mjestu ponovno okupiti rasute 
zavičajne vrijednosti, dati poticaj nekim novim idejama na polju likovnosti, omogućiti  
međusobne kontakte umjetnika, razmjenu iskustava i uvezivanja na planu strukovne saradnje te 
pružiti uvid u recentno stanje likovnog stvaralaštva i djelovanje umjetnika sa područja šireg 
zavičajnog prostora Lašvanske doline.   
U nadi da ćemo zajednički, uz važnu podršku Općine Travnik i Vlade Srednjobosanskog 
kantona/Kantona središnja Bosna, koji su već značajno doprinijeli proširenju kapaciteta i 
unaprjeđenju standarda na preventivnoj zaštiti Umjetničke zbirke Zavičajnog muzeja Travnik, 
nastaviti djelovati na implementaciji zacrtanog cilja, koristimo ovu priliku javno se zahvaliti 
umjetnicima koji su donirali svoja djela za buduću Umjetničku galeriju u Travniku.  

Fatima Maslić

1     Kao najbolje arhitektonsko rješenje nagradnog konkursa za rekonstrukciji i dogradnju poslovnog objekta u ulici Mehmed-
paše Kukavice (Vatrogasni dom), koga je raspisala Općina Travnik 2018. godine, odabran je projekt arhitektonskog ureda Dom 
projekt d.o.o Travnik.



Rođena je 17.11.1994. godine u Novom Travniku. Diplomirala je na nastavničkom odsjeku 

Akademije likovnih umjetnosti u Sarajevu 2017., a 2019. godine magistrirala na Odsjeku za 

slikarstvo s radom „Dekonstrukcija kutije u likovne prostore mašte“, u klasi prof. mr. Amera 

Bakšića. Godine 2018. osvaja nagradu Akademije likovnih umjetnosti u Sarajevu za rad 

„Emocije u kutiji“. Članica udruge Dok teče Lašva Novi Travnik, gdje obavlja posao scenografa 

festivala. Izlagala na više kolektivnih izložbi, a prvu samostalnu izložbu imala u septembru/rujnu 

2020. godine.

Rođen je 10.1.1978. godine u Travniku. Diplomirao je slikarstvo u klasi prof. Ante Kajinića 

2004. godine na Akademiji likovnih umjetnosti u Širokom Brijegu gdje je 2006. godine završio i 

poslijediplomski studij „Ars Sacra“. Izlagao na tri samostalne izložbe i preko trideset skupnih 

izložbi. Suosnivač je i predsjednik udruge „Naša Zemlja” Travnik koja okuplja umjetnike i 

entuzijaste u cilju razvijanja umjetnosti, kulture i očuvanja tradicije. Živi u Travniku i radi kao 

profesor likovne umjetnosti.

"Ne diraj mi mladunče"
2024. 

" "Mostovi za prijeći
3202 . 

ANĐELA BANOVIĆTONI ZLOJO 



R 1983.godine ođena je 8.12. u Karlovcu. Osnovnu školu i gimnaziju završila je u Travniku. 

Magistrirala je na Akademiji likovnih umjetnosti u Sarajevu 2011. godine, na Odsjeku za grafiku. 

Izlagala je na mnogobrojnim kolektivnim izložbama u zemlji i inozemstvu. Dosada je imala  

petnaest samostalnih izložbi. Član je Udruženja likovnih umjetnika Bosne i Hercegovine. 

Zaposlena je kao profesor na Fakultetu za tehničke studije u Travniku na predmetima iz oblasti 

vizualne kulture. Vodi obrt i studio Make Me design u Sarajevu gdje trenutno živi.

Rođen je 10.5.1987. godine u Travniku. Magistrirao je 2011. godine na Akademiji likovnih 

umjetnosti na Širokom Brijegu, u klasi profesora Ante Kajinića. Do sada je imao sedamnaest 

samostalnih izložbi i oko šezdeset skupnih. Član je ULUBIH-a i DHLU-a u Federaciji Bosne i 

Hercegovine. Sudionik je brojnih likovnih kolonija i simpozija. Autor je likovnih rješenja za 

dvadeset i jednu poštansku marku HP Mostar te dobitnik stručne nagrade za slikarstvo 

Federalnog ministarstva obrazovanja i znanosti, 2010. godine. Dobitnik je prve nagrade na 

natječajnoj izložbi „Različitost i uključenost“, u organizaciji Franjevačkog muzeja i galerije 

Široki Brijeg, 2020. godine. Radovi mu se nalaze u brojnim privatnim i javnim umjetničkim 

zbirkama: Muzej moderne umjetnosti (Mostar), Franjevački muzej i galerija Široki Brijeg 

(Široki Brijeg), Udruženje anonimnih artista (Banja Luka), FMSLU - Fondacija za muzičke, 

scenske i likovne umjetnosti (Sarajevo) i dr.

" "Fragmenti forme

" "Vrati se
3202 . 

ALISA ČABERVILIM PARIĆ



Rođen je 2.2.1976. godine u Travniku. Diplomirao je 2004. godine na Akademiji likovnih 

umjetnosti u Širokom Brijegu, na Odsjeku za kiparstvo u klasi prof. Nikole Vučkovića. Nakon 

završetka studija vraća se u Vitez i započinje aktivan kreativni rad. Osim skulpture i slikarstva, 

bavi se i ilustracijom, animacijom, dizajnom te scenografijom. Do danas je izlagao na desetak 

samostalnih izložbi te sudjelovao na brojnim skupnim izložbama u zemlji i inozemstvu. Autor je 

nekoliko javnih radova. Član je Udruženja likovnih umjetnika Bosne i Hercegovine (ULUBIH) i 

dugogodišnji suradnik austrijske grupe God's Entertainment, s kojom sudjeluje u mnogim 

značajnim projektima u Austriji i Njemačkoj. Trenutno živi u Travniku i zaposlen je kao likovni 

pedagog u Vitezu.

Rođena je 3.4.1992. godine u Travniku. Završila je umjetničku školu u Srednjoj školi „Ivan 

Goran Kovačić“ u Kiseljaku. U razdoblju 2012-2016. godine pohađala je Akademiju likovnih 

umjetnosti u Sarajevu u klasi profesora Amera Bakšića. Master studij iz grafike u Japanu na 

Tokyo University of the Arts pohađala pod mentorstvom Michael W. Schneidera u radoblju 

2017-2021. godine. Danas djeluje i radi u struci u rodnom gradu Travniku.

" "Konzulska vremena I
0202 . 

" "Composition 7, Shades of Blue

DEJAN PRANJKOVIĆ MARINA BOŽIĆ



Rođena je 17.12.1961. godine u Travniku. Diplomirala je na  Akademiji likovnih umjetnosti u 

Sarajevu 1984. godine, na nastavničkom odsjeku, u klasi prof. Ratka Lalića. Živi i radi u Novom 

Travniku. U okviru raznovrsnog radnog iskustva bila je uposlena i kao profesorica likovne 

umjetnosti u srednjoj školi, a trenutno je uposlena kao ravnateljica JU Edukacijsko-

rehabilitacijskog centra „Duga“ u Novom Travniku. Izlagala je na više skupnih izložbi u Bosni i 

Hercegovini i Hrvatskoj, te nekoliko samostalnih izložbi. Dugogodišnja je učesnica likovnih 

kolonija u Bosni i Hercegovini, suradnica Dječjeg festivala „Dok teče Lašva“ te učesnica mnogih 

donatorskih izložbi. 

Rođen je 12.12.1975. godine u Travniku. Diplomirao je 1999. godine kiparstvo na Akademiji 

likovnih umjetnosti u Zagrebu, u klasi prof. Šime Vulasa. Izlagao je na više od trideset 

samostalnih i četrdesetak skupnih izložbi. Autor je brojnih skulptura na javnim prostorima. 

Brojni ciklusi govore o njegovu bogatom i raznolikom stvaralaštvu i istraživanju organičene i 

vitalističke skulpture. Dobitnik je brojnih nagrada. Član je HDLU-a i HZSU-a. Živi i radi u 

Zagrebu.

" "A gdje je čovjek?
0720 . 

" "Plava voda

SONJA NIKOLIĆ JURIŠIĆPETAR DOLIĆ



Rođen je 1964. godine u Vitezu.  Diplomirao je 1991. godine, a magistrirao 2004. godine u klasi 

prof. Zlatka Ugljena na Odsjeku za produkt dizajn Akademije likovnih umjetnosti u Sarajevu.

Od 2014. angažiran je kao vanredni profesor na ALU u Sarajevu, Odsjek za produkt dizajn, a od 

2020. u zvanju je redovitog profesora.

Bio je član više programskih odbora za dodjelu strukovnih nagrada i za nekoliko strukovnih 

manifestacija. Dobitnik je nekoliko nagrada Collegium artisticum iz oblasti grafičkog dizajna. 

Osnivač je Muzeja u egzilu - platforme za dokumentiranje i promociju dizajna u Bosni i 

Hercegovini (2015). Objavio je nekoliko knjiga, a njegov rad je uvršen u knjigu Protest!-A 

History od Social and Political Protest Graphic, Princeton University Press autorice Liz 

McQuiston, New Yeresey, 2019. Radovi mu se nalaze u kolekcijama Umjetničke galerije BiH, 

Zavičajnog muzeja Travnik, Museo Sperimentale d'Arte Contemporanea (MU.SP.A.C) L'Aquila 

(Italija) te privatnim kolekcijama u više država.

Rođen je 18.5.1956. godine u Bučićima kod Novog Travnika. Diplomirao je slikarstvo na 

Akademiji likovnih umjetnosti u Sarajevu 1980. godine. Izvodio je radove u više sakralnih 

objekata u tehnici vitraja, mozaika, al seko, akrilik i ulje na platnu. Bavi se i izradom skulptura i 

reljefa u drvetu. Među javnim radovima ističe spomen obilježje na Kupresu, spomen obilježje u 

Novom Travniku i mozaik u Međugorju “Otajstvo svjetla”. 

Jedan je od utemeljitelja i dugogodišnji je predsjednik Udruge likovnih stvaratelja Lašvanske 

doline. Dobitnik je prve nagrade na natječaju “Slika budućnosti” ispred Bosne i Hercegovine u 

Vatikanu 2000. godine. Izlagao je na više samostalnih i skupnih izložbi u zemlji i inozemstvu.

" "A short history of Bosnia
0020 . 

" "Portret

ASIM ĐELILOVIĆ ANTO MAMUŠA 



Rođen je 11.4.1975. godine u Travniku. Godine 2002. diplomirao je slikarstvo na Akademiji 

likovnih umjetnosti na Širokom Brijegu, u klasi prof. Ante Kajinića, a poslijediplomski studij Ars 

sacra završio je 2005. pod mentorstvom istog profesora. Doktorirao je 2017. na Akademiji 

likovnih umjetnosti na Širokom Brijegu s temom Tmasto i materijalno u vizualizaciji 

transcendentnog u sakralnom slikarstvu pod mentorstvom prof.  Ante Kajinića. 

Od 2003. godine u zvanju je asistent/viši asistent na ALU na Širokom Brijegu, a na istoj akademiji 

od 2023. godine u zvanju je izvanrednog profesora.

Član je Hrvatske udruge likovnih umjetnika Split, Hrvatskog društva likovnih umjetnika Zagreb, 

Udruge likovnih umjetnika Bosne i Hercegovine, Udruge likovnih stvaratelja Lašvanske doline, 

Društva hrvatskih likovnih umjetnika u Fedeaciji Bisne i Hercegovine i udruge ALUMNI ALU 

na Širokim Brijegu. Radovi mu se nalaze u umjetničkim zbirkama u Bosni i Hercegovini, 

Hrvatskoj i Španjolskoj. Višestruki je dobitnik nagrada za likovna ostvarenja. Do sada je imao 40 

samostalnih i sudjelovao je na više od 200 skupnih izložbi u zemlji i u inozemstvu.

Rođena je 28.10.1954. godine u Sarajevu. Završila je Srednju školu primijenjene umjetnosti i 

diplomirala na Akademiji likovnih umjenosti u Sarajevu. Do umirovljena je bila uposlena kao 

profesorica likovne kulture u srednjim školama, bila je savjetnica za likovnu kulturu u 

Ministarstvu obrazovanja nauke kulture i sporta i mladih Vlade SBK/KSB. Radila je ilustracije 

za udžbenike iz hrvatskog jezika i književnosti, te knjige i slikovnice. Izlagala je na četiri 

samostalne i više zajedničkih izložbi. 

Živi i radi u Novom Travniku.

Bavi se primijenjenom umjetnošću, izrađuje nakit, oslikava upotrebne predmete, slika na svili, 

staklu, koži, platnu, drvetu i metalu. Voditeljica je slikarske škole RadoGOST i predsjednica 

Udruženja građana „Centar za kulturu življenja RadoGOST Novi Travnik.

" "K 46597
18.20  

" "Portret

JOSIP MIJIĆ BRANA ĐUROVIĆ – PULJIĆ 



Rođena je 3.8.1979. godine u Travniku. Na Univerzitetu „Džemal Bijedić“ u Mostaru stekla je 

diplomu slikarice i profesorice likovne kulture.  

Izlagala je na četiri samostalne izložbe u Bosni i Hercegovini i Hrvatskoj, te sudjelovala na 

mnogobrojnim grupnim izložbama u Bosni i Hercegovini, Hrvatskoj i Austriji. 

Živi u Travniku gdje radi kao prosvjetni radnik.

Rođena je 11.12.1987. godine u Travniku. Završila je Akademiju likovnih umjetnosti u Širokom 

Brijegu, smjer kiparstvo, 2011. godine. Od tada živi i radi u Zagrebu. Posljednjih godina 

intenzivno se bavi ilustracijom.  

" "Pejzaž
22.20  

" "More snova

ELVEDINA HRUSTANOVIĆ-ŠEHIĆ  DIJANA VALENTA MILOŠ



Rođen je 24.08.1980. godine u Travniku. Diplomirao je na Akademiji likovnih umjetnosti u 

Sarajevu 2004. godine, nastavnički odsjek, a 2019. godine magistrirao je grafičko inžinjerstvo i 

dizajn na Fakultetu za tehničke studije u Travniku.

Sudjelovao je na više skupnih izložbi i priredio je nekoliko samostalnih izložbi. Dugogodišnji je 

učesnik međunarodnih likovnih kolonija širom Bosne i Hercegovine. Živi u Travniku gdje radi 

kao profesor u srednjim školama.

Rođen je 23.1.1962. godine u Travniku. Diplomirao je kiparstvo 1985. godine na Akademiji 

likovnih umjetnosti u Sarajevu, u klasi profesora Alije Kučukalića. Izlagao na brojnim 

samostalnim i skupnim izložbama u Bosni i Hercegovini, Hrvatskoj i Francuskoj. Živi i radi u 

Novom Travniku. Član je više strukovnih udruženja i aktivni učesnik nekoliko likovnih kolonija.

Idejni je tvorac grafičkog rješenja grba općine Novi Travnik, nagrade za Dječji festival „Dok teče 

Lašva“. Autor je više skulptura na javnim površinama, spomen obilježja poginulim braniteljima, 

te žrtvama prošlih režima. Posvećen u najvećoj mjeri sakralnoj umjetnosti, većinu njegovih djela 

pronalazimo u župnim crkvama, kapelama i biskupskim rezidencijama širom Bosne i 

Hercegovine. Dobitnik je Plakete općine Novi Travnik za kulturni doprinos.

" "Tragovi 1 i 2
04.20  

" "Pod križem I

VELID TRKIĆZDENKO JURIŠIĆ 



Rođen je 12.4.1968. godine u Travniku. Diplomirao je 2000. godine na Akademiji likovnih 

umjetnosti u Širokom Brijegu, odsjek kiparstvo, u klasi prof. Nikole Vučkovića. Uposlen u 

Srednjoj školi likovnih umjetnosti “Gabrijel Jurkić” u Mostaru. Autor je više javnih kiparskih i 

slikarskih djela. Izlagao je na mnogobrojnim skupnim izložbama i na četiri samostalne izložbe.  

Jedan je od osnivača multimedijalne umjetničke grupe „Nismo se dogovorili oko imena“ koja 

djeluje u Mostaru. Sudjelovao je u brojnim slikarskim i dvjema kiparskim kolonijama.

Rođen je 20.11.1980. godine u Doboju. Na Univerzitetu „Džemal Bijedić“ u Mostaru 2014. 

godine stekao je diplomu profesora likovne kulture i diplomiranog slikara. Izlagao je na nekoliko 

samostalnih i više kolektivnih izložbi. Član je ULUBiH-a te sudionik brojnih likovnih kolonija 

na području Bosne i Hercegovine, Srbije i Hrvatske. Živi u Travniku gdje radi u prosvjeti. 

" "Duvar
16.20  

" "U nestajanju
1820 . 

ILIJA KEGELJ ALMIR ŠEHIĆ



Rođena je 25.5.1987. u Travniku. Završila je Akademiju likovnih umjetnosti u Širokom Brijegu, 

Odsjek kiparstvo u klasi prof. Stjepana Skoke, 2010. godine. 

Magistra je likovnih umjetnosti, akademska kiparica, profesorica likovne kulture. 

Izlagala je na više samostalnih i skupnih izložbi u Bosni i Hercegovini.  

Živi u Novom Travniku, radi kao nastavnica i profesorica u Novom Travniku i Vitezu. 

Rođen je 8.10.1970. godine u Travniku. Osnovnu i srednju školu završio je u Banjaluci. Studij  

kiparstva upisao je 1991. godine na Akademiji likovnih umjetnosti u Sarajevu, a nastavio je 

studirati na  Akademiji likovnih umjetnosti u Zagrebu gdje je 1997. godine i diplomirao. 

Autor je više javnih skulpura i spomenika u Hrvatskoj i Bosni i Hercegovini. Višestruko je 

"Ne diraj mi mladunče", tuš i pero, akrilik na ljepenci (kombinirana tehnika) 2024.  50x52 cm, 

"Composition 7, Shades of Blue", ulje na drvorezu, japanski papir, 90x60 cm 2020.

"A gdje je čovjek?", akrilik na platnu, 60x50 cm, 2007.

Vilim Parić,

